
ingarlaga með því að skýra frá yfirréttardóminum 22. 
ág. í. á á þann hátt sem hann hefir gjört. Það er því 
eigi nægileg ástæða til þess að raska við hinum afrýjaða 
sýknunardómi og stnðfestist hanu, einnig málskostnaðar-
ákvæði hans. En það þykir rétt, eftir þessum úrslitum 
málsins, að áfrýjandi greiði stefnda hæfilegan málskostn-
að fyrir yfirdómi, sem ákveðst 30 krónur. 

Þ v í d æ m i s t r é t t v e r a : 

Gestaréttardómurinn skal vera ó'askaður. Áfrý-
jandi sýslumaður Lárus H. Bjarnason greiði stefnda 
ritsjóra Birni Jónssyni málskostnað fyrir }firdómi,. 
30 krónur, er lúkist áður liðnar séu 8 vikur frá 
lögbirtingu dóms þessa að viðlagðri aðför að lögum. 

Nr. 7/1905: Lárus H. Bjarnason 
gegn 

Birni Jónssj'ni. 

D ó m u r: 
í 56. tölubl. af XXXI. árg. blaðsins ísafoldar stend-

ur nafnlaus grein svo hljóðandi: »Mundu þess vera 
mörg dæmi um hinn siðaða heim að maður væri 
látinn halda embætti eftir það að réttlættur væri með 
dómi sá áburður á hann, að hann hefði sem skiftaráð-
andi róið að því öllum árum, að dánarbú, er hann. 

hefði undir höndum, misti iooo kr. og það honum 
sjálfum í hag? Að honum væri ekki einu sinni vikið 
frá embætti um stundarsakir meðan væri verið að bíða 
eftir hæstaréttardómi í málinu, en til fullnaðar ef þar 
yrðu sömu málalok«. 

Afrýjandi Lárus H. Bjarnason áleit þessa grein 
stílaða til sín, og er það viðurkent i málinu, að svo 
hafi verið, en hinn stefndi Björn Jónsson ber ábyrgð á 
henni sem ritstjóri og útgefandi blaðsins lsafoldar. Með 
því að Lárus H. Bjarnason áleit greinina ærumeiðandi 
fyrir sig, höfðaði hann mál á móti ritstjóra Birni Jóns-
syni fyrir gestarétti Reykjavíkur og var máliuu ráðið 
til lykta með dómi gestaréttarins uppkveðnum 25. okt. 
f. á., á þá leið, að Björn Jónsson var sýknaður í mál-
inu og málskostnaður látinn falla niður. 

Dómi þessum hefir sýslumaður Lárus H. Bjarna-
:son skotið til yfirdómsins með stefnu, útgefinni 1. febr. 
þ. á. og hefir hann krafist þess, að dómnum verði 
hrundið og breytt þannig, að hin umstefnda grein öll 
verði dæmd dauð og ómerk, að stefndi verði dæmdur 
í fangelsi eða sektir fyrir hana og að hann verði dæmd-
ur til að greiða allan kostnað málsins bæði fyrir undir-
rétti og yfirdómi með mægilegri upphæð eftir mati 
réttarins. Af sinni hálfu hefir stefndi Björn ritstjóri 
Jónsson krafist þess, að gestaréttardómurinn verði stað-
festur og að honum verði tildæmdur málskostnaður hjá 
áfrýjanda. 

I hinni átöldu grein er það sagt, að með dómi hafi 
verið réttlættur sá áburður á áfrýjanda, að hann hafi sem 
skiftaráðandi róið að því öllum árum, að dánarbú, er hann 
hafði undir höndum, misti rooo kr. og það honum 

sjálfum í hag. Dómur sá, sem hér er skírskotað til, er 
yfirréltardómur 22. ág. 1904 í meiðyiðamáli milli 
áfrýjanda og annars manns, en í nefndum dómi er það 
sagt, að það sé nægilega sannað, að áfrýjandi hafi lagt 
kapp á það að fá keypta húseign dánarbús nokkurs fyrir 
7000 kr., þótt í hana hafi verið boðið frá annari hálfu 
8000 kr., og að þetta hafi hann gjört bæði meðan 
"hann enn var skiftaráðandi búsins og einkanlega eftir 
að hann vék sæti sem skiftaráðandi í því, enda hafi 
hann þá lýst húsinu svo sem það væri í laklegu ástandi 
og eigi einu sinni 7000 kr. virði. Um þetta hafi yfir-

boðari hans, amtmaðurinn í Vesturamtinu, komist svo 
að orði í bréfi 6. okt. 1896: »Það er merkilegt að 
L. B. (áfrýjandi) skuli ekki finna til þess, að hann sem 
skiftaráðandi á fyrst og fremst að líta á hagsmuni bús 
þess, sem hann hefir til meðferðar; í stað þess rær 
liann öllum árum að því að búið missi 1000 kr.«. 
Með tilliti til þessarar skýrslu í dómnum og einkanlega 
með tilliti til þessara afdráttarlausu orða amtmannsins, 
sem hann ritaði hinum setta skiftaráðanda dánarbúsins, 
■og sem átalin voru í greindum yfirréttardómi, en álit-

ust ekki, eftir því sem sannað var, of nærgöngul áfrý-

janda (L. B.) eða ofmælt í hans garð, verður eigi álitið 
að stefndi hafi bakað sér ábyrgð með því að skýra frá 
efni yfirréttardómsins eins og hann hefir gjört og sem 
átalið hefir verið. 

Þá hefir stefndi í hinni átöldu grein óbeinlinis 
látið í ljósi þá skoðun sína, að þess muni eigi vera 
mörg dæmi um hinn siðaða heim, að maður væri lát-

inn halda embætti og að honum væri eigi einu sinni 
vikið frá um stundarsakir, er um hann væri með dómi 

réttlættur áburður slíkur sem fyr segir. Þetta er álykturo 
stefnda sjálfs, sem hann dregur af áður tilgreindum 
ummælum dómsins, og fekt eigi í henni nein sérstök 
aðdróttun að áfrýjanda eða ærumeiðing gegn honum. 

Samkvæmt þessu verður að fallast á það, að undir-
dómarinn hefir sýknað stefnda, og verður að staðfesta 
gestaréttardóminn eins og málskostnaðarákvæði hans.. 
Eftir þessum úrslitum málsins verður áfrýjandi að greiða 
stefnda hæfílegan málskostnað fyrir yfirdómi, er ákveðst 
30 kr. 

Þ v i d æ m i s t r é t t v e r a : 

Gestaréttardómurinn skal vera óraskaður. Afrý-
jandi sýslumaður Lárus H. Bjarnason greiði stefnda,. 
ritstjóra Birni Jónssyni, málskostnað fyrir yfirdómi 
að upphæð 30 krónur, er lúkist áður liðnar sén 
8 vikur frá lögbirting dóms þessa að viðlagðri 
aðför að lögum. 

Mánudaginn 15. maímánaðar. 

Nr. 5/190 j : Síra Böðvar Bjarnason 
gegn 

sira Richarði TorfasynL 

D ó m u r: 
Mál þetta var í héraði höfðað fyrir gestarétti Rang-

árvallasýslu af presti að Rafnseyri Böðvari Bjarnasyni 


